
KONSÈVASYON ENÈJI
Nan peryòd ki fè anpil chalè ak imidite, moun itilize
kouran elektrik plis pase tout lè. Konsèvasyon enèji se
yon mezi ki enpòtan anpil pou pa gen okenn blakawout
ak lòt pwoblèm elektrik.

PÀN KOURAN
Pou prepare w lè gen pàn kouran oswa blakawout, kon-
sève yon Twous Rezèv Dijans ki gen ladan flach, radyo ki
jwe ak pil sou frekans AM ak FM, twous sekou (pou pre-
mye swen), dlo mineral ak kèk pil derezèv. Mete twous sa
a yon kote ou kab jwenn san pwoblèm. Si w ta vin gen
pwoblèm kouran, kite fenèt yo ouvè pou bon van kab
antre nan kay la.

POLISYON LÈ A AVÈK KOUCH OZÒN
Kouch ozòn se pati ki pi enpòtan nan lafimen. Li fòme lè
gen solèy nan reyaksyon chimik ki sòti nan vapè gazolin,
nan lafimen mòflè machin ak nan chemine endistri yo.
Lè kouch ozòn nan wo anpil nan atmosfè a, sa kapab
lakòz divès kalite pwoblèm nan respirasyon, tankou
tous, iritasyon gòj, souf anlè, poumon fonksyone mal
epi as vin pi grav. Moun, espesyalman timoun, k ap fè
egzèsis oswa k ap travay anplennè, ak moun ki soufri
maladi respiratwa ta dwe limite tout aktivite difisil y ap fè
anplennè nan apremidi oswa bonè nan maten lè nivo
kouch ozòn wo anpil.

Si ta gen pàn kouran, telefòne ConEdison
nan nimewo 800-752-6633 oswa KeySpan
Energy nan nimewo 800-490-0025

KONSÈY POU KONSÈVE ENÈJI:

• Mete tèmosta èkondisyone w la
sou 78 degre.

• Itilize èkondisyone a lè w lakay ou
sèlman. Si w vle fè kay ou rete fre
anvan w retounen, pwograme
èkondisyone a pou l mache demi
èdtan anvan w rive.

• Fèmen tout aparèy elektrik ki pa
enpòtan.

KONSÈY POU DEBAT AK CHALÈ A
• Si sa posib, pa rete nan solèy la. Lè gen solèy,

mete filt solè (omwen yon SPF 15) ak yon chapo
pou pwoteje figi w ak tèt ou.

• Pou w evite kout solèy, mete rad lejè ki gen koulè
pal epi ki laj pou kouvri po w otank posib.

• DBwè anpil likid – espesyalman dlo – menm si ou
pa swaf. Kò w bezwen dlo pou l kab rete fre.* 

• Dlo se likid ki pi bon pou w bwè nan ijans chalè. 
Pa bwè bwason ki gen ni alkòl ni kafeyin.

• Manje aliman regilye epi pa pran anpil. Pa pran ali-
man ki gen twòp pwoteyin.

• Pa sèvi ak konprime ki gen sèl sof si doktè ta
mande w pou w fè sa.

• Pa fè egzèsis difisil, espesyalman lè solèy la pi cho
– ant 11 zè dimatin ak 4 trè apremidi. Si w ta dwe
fè egzèsis difisil, fè sa lè li fè pi frèt nan jounen an,
jeneralman lematen ant 4 trè ak setè.

• Chèche jwenn yon sant refwadisman. Lè yo prevwa
degre chalè a ap reprezante yon gwo danje, minisi-
palite Vil New York ap ouvè sant refwadisman ki
nan awondisman yo. Pou w jwenn sant ki pi pre w
la, rele nan 311 oswa ale nan sit NYC.gov. Itilizatè
TTY yo (moun ki gen pwoblèm pou tande) kapab
rele nan 212-504-4115. 

• Se pou w ale nan pisin piblik ak magazen, nan sant
komèsyal ak nan sal sinema ki gen èkondisyone.

• Rafrechi kò w avèk anpil beny oswa douch ak dlo
frèt. Pa janm benyen imedyatman apre w fin pran
anpil chalè – ou kapab vin frèt twò vit epitou ou
kapab malad, anvi vomi oswa gen vètij (tètvire).

• Pa janm kite timoun, granmoun aje ak bèt domestik
nan yon machin estasyone nan peryòd gwo chalè
nan sezon lete.

*Moun ki sou rejim restriksyon likid oswa k ap pran
diyiretik (medikaman ki fè moun pipi anpil) ta dwe
konsilte doktè yo anvan.

Pandan mwa sezon lete a, Nouyòkè yo
kapab menase espesyalman avèk
danje ki nan tanperati cho a. Nan
jounen cho sezon lete a, chalè Vil la
kapab ogmante 10 degre anplis zòn ki
ozalantou yo. Enfrastrikti Vil la – ki
konstwi prèske avèk asfalt, beton ak
metal – kenbe chalè a, sa ki lakòz gwo

tanperati cho. Tanpri li fason ou kapab prepare w pi byen
pou chalè sezon lete a.

PLANIFIKASYON POU JOU K AP
VINI YO
Sizoka yo ta prevwa yon vag chalè, li enpòtan pou w fè
preparasyon pou sa. Se pou w genyen yon rezèv dlo
oswa ji nan kay ou pou w pa dezidrate. Se pou w genyen
tou anpil filt solè pou pwoteje po w kont reyon solèy la ki
pa bon pou ou. Si sa nesesè idantifye kote ki gen
èkondisyone tankou sant komèsyal, bibliyotèk, kay zanmi
oswa fanmi, oswa yon "sant refwadisman" nan Vil New
York kote w kapab jwenn soulajman kont chalè a. Siveye
kondisyon metewolojik la. Pou w fè sa, tande radyo, gade
televizyon, ale nan sit NYC.gov, rele nan 311 oswa rete
an kontak avèk òganizasyon kominotè yo. Itilizatè TTY 
yo (moun ki gen pwoblèm pou tande) kapab rele nan
212-504-4115.

PREPARASYON NAN KAY
Kite kay la fre depi w enstale rido pliyant oswa ovan pou
bloke solèy la. Si w gen èkondisyone, verifye si li mache
byen anvan sezon lete a kòmanse. Si w pa ta gen
èkondisyone, kite fenèt yo ouvè pou lè fre kapab antre
nan kay la.

Fè Jefò espesyal pou tcheke 
vwazen w yo pandan yon vag chalè,

espesyalman si yo gen granmoun aje,
jèn timoun, oswa si yo gen bezwen

espesyal oswa tou si yo ekspoze nan
chalè ekstrèm nan

SANT REFWADISMAN YO
Minisipalite Vil New York ap kontwole tanperati a ak
prekosyon. Lè yo prevwa degre chalè a (yon mezi tan ak
imidite) kapab reprezante yon gwo danje, minisipalite Vil
la ap ouvè sant refwadisman nan biwo piblik ki gen
èkondisyone, ansanm ak sant kominotè epitou ak sant
granmoun yo, pou ede manm piblik la k ap chèche yon
soulajman kont chalè a.

Lè gen yon vag chalè, ou kapab jwenn enfòmasyon sou
sant refewadisman ki pi pre w la ak konsèy sou fason
pou w pwoteje tèt ou kont chalè a nan sit minisipalite Vil
la nan NYC.gov oswa depi w rele nan 311. Itilizatè TTY
yo (moun ki pwoblèm pou tande) kapab rele nan 212-
504-4115. 

MALADI ANRAPÒ AK CHALÈ
Rete twò lontan nan chalè a kapab nuizib epi lakòz ou
malad. Men yon lis maladi ki anrapò ak chalè epi ak sig-
jesyon pou fè trete maladi sa yo:

KOUT CHALÈ SENP
SENTÒM: Ou pa twò anfòm oswa ou santi kòfèmal
akòz ou swe anpil, ou santi feblès, maltèt, kè w bat fèb,
vètij (tètvire), anvi vomi oswa vomisman, epi po w vin
frèt epi blèm. Tanperati kò w ap sanble nòmal lè w gen
sentòm sa yo.

TRETMAN: Rele nan 911 pou swen medikal. Si
kout chalè senp lan pa trete, li kapab vin pi grav epi
tounen yon kout chalè. Deplase viktim nan pou mete li
yon kote ki fre. Retire rad li epi pase yon twal ki mouye
ak dlo frèt nan kou, figi ak bra li. Si viktim nan ak tout
lisidite l, fè li bwè dlo dousman, sof si l ta anvi vomi. Ba
viktim nan mwatye vè dlo chak 15 minit. Nan okenn ka,
yon moun ki toudi pa ta dwe bwè anyen. Siveye chanj-
man eta viktim nan avèk prekosyon.

KOUT CHALÈ
SENTÒM: SPo vin wouj, cho epi sèk. Pami lòt sen-
tòm yo, genyen tou: batman kè fèb oswa vit, souf anlè,
mal pou transpire, maltèt ki fè soufri, vètij (tètvire), anvi
vomi, konfizyon ak toudisman. Tanperati kò a kapab wo
anpil, sa k ap lakòz domajman nan sèvo oswa lanmò nan
10 minit apeprè si viktim nan pa resevwa tretman
medikal san pèdi tan. 

TRETMAN: Rele nan 911 san pèdi tan pou jwenn
sekou medikal. Mete viktim nan yon kote ki fre. Retire

rad li epi fè kò l fre depi w vlope moun nan avèk twal
mouye epi rafrechi twal yo tanzantan. Siveye sentòm ak
pwoblèm respirasyon. Kite viktim nan kouche epi pou kò
li fre otank posib. PA ba viktim nan bwè okenn likid.

KONSÈVASYON DLO
Nan peryòd tanperati cho, moun itilize dlo plis pase tout lè,
sa ki lakòz yon mouvman monte-desann nan presyon dlo a
atravè vil la. Pwoblèm sa a, anplis lòt posiblite ijans sechrès
li kapab kreye, ap fè konsèvasyon dlo a vin enpòtan anpil

.

Lè gen ijans sechrès nan Vil New York, li enpòtan pou w
respekte restriksyon Department of Environmental
Protection (DEP) mete anvigè. Pouw kab jwenn plis
enfòmasyon sou sa, rele nan 311 (TTY: 212-504-4115)
oswa ale nan sit NYC.gov/dep.

VÀN DLO AK BOUCH ENSANDI
Ouvè vàn dlo oswa bouch ensandi se gaspiyaj epitou sa
reprezante yon danje. Gwo presyon dlo kapab pouse
moun – espesyalman timoun – nan mitan sikilasyon
machin, sa ki kapab lakòz yo viktim aksidan. Yon bouch
ensandi ki ouvè ap gaspiye 1,000 galon dlo pa minit, epi
sa ap lakòz anpil madlo nan mitan lari vil la. Sa mete tou
lavi sitwayen yo ak lavi ponpye yo an danje paske presy-
on dlo a ap rive nan nivo danjere oswa ap gen difikilte
pou afwonte ensandi yo san danje epi rapidman. Pou
rapòte bouch ensandi ki ouvè ilegalman oswa pou pote
plent pou lòt zafè dlo oswa egou, rele nan 311 (TTY:
212-504-4115). Ou kapab ale tou nan sit NYC.gov/dep
pou w kab jwenn plis enfòmasyon.

KONSÈY POU KONSÈVE DLO:

• Repare tout wobinè ki gen fuit
dlo; fèmen wobinè yo byen di.

• Pa benyen ak twòp dlo; annik
plen benywa a dlo amwatye lè w
ap benyen.

• Ouvè lav-vesèl la ak machin lesiv
la sèlman lè yo plen.

• Pa kite dlo a koule pandan w ap
lave asyèt yo, pandan w ap fè
bab ou oswa pandan w ap bwose
dan w.

• Respekte restriksyon yo mete
sou awozaj gazon oswa plant.

